
SEDE GDIDA TAL-CARITAS F°’GHAWDEX

Nhar il-Gimgha 22 ta’ Novembru 2024, 1-Isqof ta> Ghawdex Anton Teuma inawgura u bierek
is-sede gdida tal-Caritas tad-Djocesi ta’ Ghawdex, f’Dar Trionfi, Triq Sant’Ursola, il-Belt
Victoria. Huwa sejhilha fost l-ohrajn “lukanda tal-foqra” miftuha ghal dawk kollha li jfittxu s-
servizz tad-Djakonija li I-Knisja f’Ghawdex ilha twettaq skont ix-xewqa ta’ Kristu.

Sa mill-1952, Dar Trionfi tmexxiet u serviet ghal diversi ghanijiet ta’ karita u beneficenza:
ghal 20 sena kienet klinika mmexxija mis-Sorijiet Dumnikani, fejn specjalisti fil-qasam tal-
medi¢ina kienu jinvistaw pazjenti Ghawdxin, wagt li ghal bosta snin wara serviet bhala dar
ghall-anzjani. FI-2022-2023 il-Fondazzjoni ghas-Servizzi ta’ Harsien So¢jali (FSWS) kienet
tilga’ persuni homeless u vulnerabbli biex imbaghad eventwalment jigu integrati fis-socjeta.

Issa, fis-sajf 1i ghadda d-Djocesi ta’ Ghawdex hadet hsieb li jsiru tiswijiet estensivi u
manutenzjoni tal-post biex minn nhar il-Gimgha, Dar Trionfi tinsab bil-bieb miftuh halli taqdi
lil persuni bi htigijiet diversi. I1-hidma tal-Caritas giet trasferita ghal dan il-post mill-Kurja u
minn appartament fil-Fontana, u bdiet fl-14 ta’ Ottubru.

Kif spjega Mons. Jimmy Xerri, Direttur tad-Djakonija u tal-Caritas f’Ghawdex, bhalissa
minn din id-dar qed jigu offruti diversi servizzi li huma kollha b’xejn. Fost dawn hemm dak
ta’ social worker, bi grupp ichor ta’ voluntiera jilqghu lin-nies li jitolbu ghajnuna bhal
hwejjeg, oggetti tal-ikel u tal-igjene, u servizzi ohrajn. Dar Trionfi tilga’ lin-nies kull nhar ta’
Tnejn, I-Erbgha u I-Gimgha mid-9.30am sal-11.30am.

Darba fix-xahar, is-Sibt, jinghata wkoll servizz ta’ klinika legali, 1i jghin lil migranti li
jkollhom bzonn ghajnuna legali dwar permessi biex jakkwistaw dokumenti mehtiega ghal
residenza f’pajjizna. Din il-klinka titmexxa minn avukat li jahdem f’isem il-Jesuit Refugee
Services u avukat iehor minn Ghawdex li jaghti servizz lil min jaghmel appuntament biex il-
kaz tieghu jinstema’ fid-dar stess.

IX-xoghol ta’ manutenzjoni fuq id-dar mistenni jkompli fis-sular ta’ fuq ukoll, biex ikunu
jistghu jigu moqdija ahjar persuni li jkollhom bzonn ghajnuna f’oqsma ohrajn tas-sahha. Il-
pass li jmiss huwa li jibda jiffunzjona laundry ghal persuni li ma jkollhomx access ghal
wiehed minhabba 1-qaghda prekarja li fiha jghixu f’dik 1i hija struttura fizika tar-residenza.

Fid-Djocesi ta’ Ghawdex il-membri tal-Knisja jiehdu hsieb diversi opri li kollha ghandhom 1-
ghan li jippromovu lill-bniedem fil-htigijiet tieghu. 1l-Caritas f’Ghawdex tmexxi soup kitchen
permezz ta’ grupp ta’ voluntiera li jqgassmu 40 ikla shuna ghal tliet darbiet fil-gimgha. Dan is-
servizz jinghata fil-Kunvent tal-Patrijiet Frangiskani Konventwali fil-Belt Victoria, u l-ikel
kollu jinghata minn Dar Arka u minn Villa San Lawrenz.

Fi tmiem i¢-Cerimonja tal-ftuh, 1-Isqof irringrazzja lil hafna voluntiera li ghenu fit-tigdid ta’
din id-dar, kif ukoll jghinu fit-tmexxija taghha kuljum. B’mod partikulari huwa sellem il-
memorja ta’ Mons. Emanuel Curmi, sacerdot ta’ qalb kbira u ta’ vizjoni li miet ftit tal-
gimghat ilu, u li mhux biss kien 1-ewwel Direttur tal-Caritas f’Ghawdex, imma prattikament



kien hu li kkon¢epieha u beda diversi servizzi so¢jali u ta’ karita f’isem il-Knisja f’Ghawdex.
II-Fondazzjoni Arka, li hu beda, bid-diversi djar u servizzi taghha tichu hsieb persuni
b’dizabbiltajiet fizici u psiki¢i, u dan l-ahhar nediet progett li jghin persuni bi problemi
relatati mal-awtizmu.

F’Ghawdex hawn ukoll zewg djar tal-Knisja ghall-anzjani, Villa San Lawrenz u St Dominic
Home; Dar Guzeppa Debono twettaq hidma favur il-hajja; wagt li grib is-Santwarju Ta’ Pinu
hemm centru tal-counselling li jghin familji bi problemi. 1l-Kummissjoni Migranti twiegeb
ghal htigijiet ta’ diversi barranin li jghixu fostna, b’servizz ta’ sussidju tal-kera low cost lil xi
familji. 1l-Fondazzjoni OASI, min-naha taghha, tahdem favur persuni 1li ghandhom
diffikultajiet ta’ dipendenza.

Fug kollox, il-Caritas f’Ghawdex tahdem id f’id mal-entitajiet kollha tal-hidma socjali
f’Ghawdex biex jigu meghjuna persuni li jehtiegu assistenza materjali, finanzjarja jew
umana. Flimkien ma’ dan kollu, tkompli I-hidma ta’ djakonija u karita fil-parro¢¢i Ghawdxin,
li generalment issir “fil-mohbi u b’mod diskret”, fakkar id-Direttur tal-Caritas f’Ghawdex.



